
      Risalah Maklumat Ubat Untuk Pengguna (RiMUP) 

CONMY TABLETS  
Terazosin Hydrochloride (2mg) 

Apakah yang ada pada risalah ini 

1.  Apakah kegunaan Conmy Tablets 2mg   

2.  Bagaimana Conmy Tablets 2mg   

     berfungsi 

3.  Sebelum mengguna Conmy Tablets 2mg   

4.  Cara menggunakan Conmy Tablets 2mg   

5.  Semasa menggunakan Conmy Tablets 2mg   

6.  Kesan-kesan sampingan 

7.  Cara penyimpanan dan pelupusan Conmy  

     Tablets 2mg   

8.  Maklumat Lanjut 

9.  Pengilang dan Pemegang Pendaftaran  

     Produk 

10.Tarikh kemaskini RiMUP 

 

Apakah kegunaan Conmy Tablets 2mg   
Ia digunakan sebagai rawatan untuk 

mengawal tekanan darah tinggi dan      

memudahkan pengaliran air kencing dalam 

kalangan lelaki disebabkan oleh pembesaran 

kelenjar prostat atau dikenali sebagai  

symptomatic benign prostatic hyperplasia 

(BPH). 

 

Bagaimana Conmy Tablets 2mg berfungsi 

Terazosin berfungsi untuk mengendurkan 

otot-otot tegang di leher prostat dan prostat 

serta menambahbaikan pengaliran air kenc-

ing.  

Sebelum mengguna Conmy Tablets 2mg   

- Bila tidak boleh mengguna 

Jangan gunakan Conmy Tablets 2mg jika  

anda: - 

  mengalami kegagalan jantung disebabkan 

oleh halangan mekanikal. 

 hipersensitiviti kepada Terazosin hydro-

chloride atau mana-mana bahan kandungan 

yang disenaraikan pada akhir risalah ini. 

-Sebelum mula mengguna 

Bincang dengan doktor anda sebelum 

mengguna Conmy Tablets 2mg jika anda; 

 mempunyai masalah tekanan darah rendah. 

Mengandung dan penyusuan bayi 

Beritahu doktor anda jika anda mengandung, 

merancang untuk mengandung atau 

menyusukan bayi. Kandungan and kesan 

Terazosin hydrochloride semasa penyusuan 

bayi tidak diketahui.  

Kanak-kanak 

Keselamatan dan keberkesanan pada kanak-

kanak belum ditentukan. 

 

 

 

 

 

- Jika mengambil ubat-ubat lain 

Terdapat beberapa ubatan yang boleh        

berinteraksi dengan Conmy Tablets 2mg. 

Adalah penting untuk memberitahu doktor 

atau ahli farmasi anda mengenai semua ubat-

ubatan yang anda ambil, termasuk yang      

diperolehi tanpa preskripsi doktor. Anda perlu 

berbincang dengan doktor atau ahli farmasi 

anda jika anda sedang mengambil seperti 

berikut: - 

 ubat yang digunakan untuk tahan sakit /  

anti-radang (seperti acetaminophen, aspirin,    

codeine, ibuprofen, indomethacin). 

 agen ubat yang digunakan untuk mengawal 

tekanan darah tinggi (calcium channel 

blocker seperti verapamil). 

 antibiotik (contohnya, erythromycin,        

trimethoprim and sulfamethoxazole). 

 ubat untuk mengawal hidung tersumbat 

(seperti phenylephrine hydrochloride,     

phenylpropanolamine, pseudoephedrine ). 

 ubat untuk merawat gout (allopurinol). 

 ubat untuk rawatan penyakit jantung atau 

tekanan darah tinggi (seperti atenolol, hy-

drochlorothiazide, methyclothiazide, dan 

propranolol). 

 ubat mengandungi steroids. 

 ubat untuk rawatan perut dan usus (seperti  

antacids). 

 ubat untuk mengawal kencing manis. 

 ubat mengandungi sedatif dan penenang    

untuk kemurungan (contoh, diazepam). 

 ubat mengandungi chlorpheniramine. 

Cara menggunakan Conmy Tablets 2mg 

- Berapa banyak harus digunakan 

Anda perlu mengambil Conmy Tablets 2mg 

dengan tepat seperti yang dinasihatkan oleh 

doktor atau ahli farmasi. Keperluan dos adalah 

berbeza dan mesti disesuaikan berdasarkan 

penyakit dan tindak balas individu. Jangan 

mengambil lebih atau kurang daripada apa 

yang doktor anda tetapkan. Dos permulaan 

yang disarankan perlu bermula dari 1 mg pada 

waktu tidur. 

 

Pengambilan Oral. 

Benign Prostatic Hyperplasia (BPH) 

Dos diambil meningkat secara beransur-ansur 

kepada 2mg, 5mg dan 10mg sekali sehari 

untuk mencapai manfaat yang diingini. 

 

Tekanan darah tinggi 

Dos yang disyorkan adalah 1-5mg sekali 

sehari pada waktu tidur. 

 

 

 

Doktor anda mungkin menilai  anda dengan 

meningkatkan dos secara perlahan bagi    

mendapatkan manfaat dari dos tertinggi 

iaitu 20mg untuk mencapai tekanan darah 

yang diingini dan memantau kekerapan dos 

untuk memastikan ia dalam keadaan   

terkawal. 

 

- Bila perlu digunakan 

Gunakan Conmy Tablets 2mg mengikut 

preskripsi doktor. 

 

-Berapa lama perlu digunakan 

Ia adalah penting untuk mengambil Conmy 

Tablets 2mg seperti ditetapkan oleh doktor. 

- Jika terlupa menggunakan 
Ambil dos yang terlepas sebaik sahaja 
anda ingat. Jika ia hampir masa untuk dos        
seterusnya, tunggu sehingga itu untuk 
mengambil dos yang seterusnya. Jangan 
ambil dos berganda untuk menggantikan 
dos yang terlepas.  

- Jika mengguna berlebihan (terlebih dos) 

Hubungi doktor anda dengan segera atau  

pergi ke Jabatan Kecemasan hospital    

terdekat, jika anda atau sesiapa terambil dos 

berlebihan. Ini perlu dilakukan walaupun 

tiada sebarang kesan keracunan atau rasa 

tidak selesa. Anda mungkin memerlukan   

perhatian perubatan segera.  

Pengambilan terlalu banyak ubat Conmy 

Tablet 2mg boleh menyebabkan tekanan 

darah rendah. 

Semasa menggunakan Conmy Tablets 

2mg 

- Perkara yang perlu dilakukan 

 Beritahu semua doktor, doktor gigi dan 

ahli farmasi yang merawat anda bahawa 

anda mengambil Conmy Tablets 2mg. 

 Beritahu doktor anda dengan segera jika 

anda mengandung semasa mengambil 

ubat ini. 

 

-Perkara yang tidak boleh dilakukan 

 Jangan berhenti mengambil ubat kecuali 

dinasihatkan oleh doktor anda. 

 Jangan mengambil sebarang ubat baru 

tanpa berbincang dengan doktor anda. 

 Jangan berikan Conmy Tablets 2mg 

kepada orang lain, walaupun mereka 

mempunyai simptom atau keadaan      

seperti anda. 

- Perkara yang perlu diberi perhatian 

Memandu dan menggunakan jentera 

Ubat ini mungkin mengganggu keupayaan   

anda untuk memandu atau mengendalikan 

jentera. Jika ubat ini menyebabkan anda    

terasa loya, pening, letih, atau sakit kepala, 

jangan memandu atau mengendalikan       

jentera dan hubungi doktor anda dengan 

segera. 

 

Kesan-kesan sampingan 

Seperti ubat-ubatan lain, Conmy Tablets 2mg 

boleh menyebabkan kesan sampingan, 

walaupun bukan semua orang akan 

mengalaminya. Kesan sampingan yang  

paling  biasa dilaporkan seperti rasa letih atau 

berasa kurang tenaga di dalam badan, jantung 

kuat berdebar, loya, cecair berlebihan bawah 

kaki atau tangan, mengantuk, hidung 

tersumbat atau berair dan penglihatan kabur.  

 

Kesan-kesan sampingan lain termasuk pening 

dan pengsan apabila berdiri dengan cepat dari 

posisi berbaring atau duduk (syncopal 

episodes), sakit belakang, sakit kepala, 

tekanan darah rendah, denyutan jantung yang 

cepat, berat badan bertambah, sakit kaki dan 

tangan, keinginan untuk persetubuhan yang 

rendah, kemurungan, kegelisahan, sensasi 

abnormal seperti  rasa kesemutan atau 

mencucuk, kesukaran bernafas, jangkitan 

sinus dan mati pucuk. 

 

Pemasaran pasca : Kekurangan platelet dalam 

darah dan tempoh ereksi berpanjangan dalam 

zakar telah dilaporkan. 

Ujian makmal: Pengurangan hematokrit 

(nisbah jumlah sel darah merah), hemoglobin, 

sel darah putih, jumlah protein dan albumin. 

Kesan sampingan lain yang tidak disena-

raikan di atas mungkin juga boleh berlaku 

pada sesetengah orang. Sila rujuk kepada 

doktor atau ahli farmasi jika anda mengalami 

simptom-simptom lain semasa mengambil 

ubat ini. 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Advers Ubat 

Kebangsaan melalui No.Tel : 03-78835490, 

atau laman web npra.gov.my [Consumers 

Reporting Side Effects to Medicines 

(ConSERF) or Vaccines (AEFI)]. 

 

 

 

Cara penyimpanan dan pelupusan Conmy 

Tablets 2mg  

- Penyimpanan 

Simpan dibawah 30°C. Lindugi daripada 

kanak-kanak dan cahaya matahari. 

- Pelupusan 

Ubat-ubatan tidak harus dilupuskan melalui 

air buangan atau sisa isi rumah. Sila rujuk 

kepada ahli farmasi anda mengenai cara untuk 

melupuskan ubat yang tidak diperlukan lagi. 

Langkah-langkah ini dapat membantu 

melindungi alam sekitar. 

 

Maklumat lanjut 

 

- Rupa dan warna produk 

Tablet bulat dan rata berwarna jingga dengan 

ukiran “BH” dan bergaris pada satu permukaan  
                 2 

dan ukiran “S” pada sebelah permukaan lain. 

 

-Bahan-bahan kandungan 

- Bahan aktif 
 Terazosin (2mg) bersamaan dengan 

Terazosin Hydrochloride Dihydrate 2.37mg. 
 

- Bahan- bahan tidak aktif 

 Corn Starch 

 Iron Oxide (Yellow) 

 Lactose Monohydrate 

 Magnesium Stearate 

 Povidone 

 Sodium Starch Glycolate 

 Purified Water 

 

- Nombor MAL 

MAL09100245AZ 

 

Pengilang 
Taiwan Biotech Co., Ltd. 
22, Chieh-Shou Road, 

Taoyuan, Taiwan.  

 

Pemegang Pendaftaran Produk 
Sunward Pharmaceutical Sdn. Bhd. 

No. 9,11 & 17, Jalan Kempas 4, 

Taman Perindustrian Tampoi Indah,  

81200 Johor Bahru, Johor, Malaysia. 

 

Tarikh Kemaskini RiMUP 
21/05/2019 

 

Nombor Siri 
NPRA(R4/1)150519/00130 

 

 

 


